
POLITIKA PRIVATNOSTI

KOLAČIĆI

TROJICA UHAPŠENA U KAKNJU

Slagali da ga je pogodio zalutali metak, policija utvrdila da je upucan u vikendici
na Ponijerima

Policija je u Kaknju uhapsila tri osobe nakon pucnjave koja se proteklog vikenda dogodila na

izletištu Ponijeri.

Prema informacijama MUP-a ZDK, u subotu oko 23.10 Policijslku stanicu Kakanj obavijestili su iz

Službe hitne pomoći Kakanj da im je dovezen M. Đ. (1984) sa ustrijelnom ranom lijeve natkoljenice.

On je policajacima dao izjavu da je povredu zadobio na izletištu Ponijeri, oko 23.10 sati, gdje je bio u

društvu sa M. E. (1978) i S. N. (1989), obojica iz Kaknja.

Rekao je da su njih trojica stajali pored vozila kada je u jednom trenutku osjetio jaku bol u lijevoj

nozi i pao na zemlju te zapazio da je pogođen metkom. Također je kazao da oni nisu čuli pucanj jer

su slušali muziku. 

Nakon što mu je ukazana hitna pomoć, povrijeđeni je prevezen u Kantonalnu bolnicu, gdje su mu

konstatovane lakše povrede. 

Uviđajna ekipa PS Kakanj obavila je uviđaj i poduzela ostale mjere i radnje te je utvrđeno da navodi

povrijeđenog nisu istiniti.

- Utvrđeno je da je u kritično vrijeme boravio u vikendici M. A. (1989) iz Kaknja, koji mu je

upotrebom pištolja nanio povrede - naveli su iz MUP-a ZDK.

Saslušani su svjedoci događaja, dok je M. A. uhapšen i zadržan u prostorijama za zadržavanje. On je

osumnjičen da je počinio krivično djelo izazivanje opće opasnosti i nedozvoljeno držanje i nošenje

oružja i municije. 

- Pregledom vikend kuće i lokaliteta, policijski službenici su pronašli tragove koji ukazuju na izvršeno

krivično djelo, te je pronađeno i sporno oružje koje je bilo odbačeno pored lokalnog puta za mjesto

Ponijeri. Pronađeno oružje je izuzeto i bit će predmet potrebnih vještačenja - naveli su iz policije.

Također, u nastavku operativnih aktivnosti, policija je uhapsila i M. E. i S. N., te su kriminalistički

obrađeni zbog sumnje da su počinili krivično djelo davanje lažnog izkaza.

#pucnjava #ponijeri #MUPZDK

